Rosmah Tiba Di Bangalore Untuk Lawatan Sehari
Bernama
11 Julai, 2012

BANGALORE, 10 Julai (Bernama) -- Isteri Perdana Menteri Datin Seri Rosmah Mansor tiba di
sini untuk lawatan sehari sempena Anugerah Kongres Pembangunan Sumber Manusia 2012.

Ketibaan beliau disambut oleh Duta Malaysia ke India, Datuk Tan Seng Sung dan Datin Julia
Tan di Lapangan Terbang Antarabangsa Bengaluru pada kira-kira 10.10 malam waktu
tempatan.

Rosmah diiringi anggota-anggota Badan Amal dan Kebajikan Tenaga Isteri-Isteri Menteri
dan Timbalan Menteri (Bakti) Datin Seri Khamarzan Ahmad Meah, Datin Seri Fauziah
Kamarudin, Puan Sri Fawziah Begum Mohd Abu Bakar, Datin Seri Lee Sun Loo, Datin
Kanagam Palanivel dan Datuk Noorhayati Kamaluddin, anggota sekutu Bakti.

Rosmah yang juga anggota Kelab Institut Pengurusan Asia (AIM) Alumni Malaysia dijangka
bertemu Alumni AIM India pagi esok.

Pada sebelah petang, beliau dijadual memberi ucaptama bertajuk 'Developing Talent for the
Future' di Anugerah Kongres Pembangunan Sumber Manusia Asia 2012.

